
Raporti i vitit 2011 për trafikimin e qenieve njerëzore 
 
MAQEDONIA (Grupi 1) 
 
Maqedonia është burim, destinacion dhe vend transit për burra , gra  dhe fëmijëqë i 
nënshtrohen shfrytëzimit seksual dhe punës së detyruar.  Gratë dhe fëmijët e Maqedonisë 
trafikohen brenda vendit. Viktimat e huaja që bëhen pre e prostitucionit ose punës së 
dhunshme në Maqedoni mund të vijnë nga Shqipëria, Bullgaria, Serbia dhe Kosova. Viktimat që 
vijnë nga Maqedonia dhe viktimat që transitojnë nëpër Maqedoni i nënshtrohen 
prostitucionitose punës së dhunshme në Evropën jug-qendrore dhe në Evropën perëndimore. 
Fëmijët, përfshirë edhe fëmijët e grupit etnik rom, me dhunë detyrohen të lypin rrugëve dhe 
tregjeve publike.  
 
Burrat  nga Maqedoniabëhen pre e  punës së detyrueshme në rajon. Të gjitha viktimat e 
trafikuara, që janë identifikuar nga Qeveria gjatë vitit 2010, kanë qenë shtetas të vendit. Sipas 
Raportit nacional për vitin 2010 të Raportuesit të anti-trafikimit dhe kontrabandës, profili aktual 
i të pandehurve për trafikim i përfshin kryesisht pronarët e bareve, klubeve të natës dhe 
hoteleve të vogla, si dhe vozitësit e taksive, vallëzuesit e klubeve dhe rekrutuesit e vallëtareve.  
 
Qeveria e Maqedonisë i përmbushë plotësisht standardet minimale për eliminimin e trafikimit. 
Qeveria ka bërë hapa të rëndësishëm në fushën e zbatimit të ligjit për luftimin e trafikimit duke 
gjykuarmë tepër nga tëpandehurit për trafikim, si dhe duke e ndjekur dhe gjykuar një person 
zyrtar për bashkëveprim në trafikim në vitin 2010. Qeveria ka identifikuar më tepër viktima dhe 
në shkurt të vitit 2011 hapi një qendër strehimore për viktimat e trafikimit në vend. Megjithatë, 
Qeveria e Maqedonisë duhet të vazhdojë të punojë për të siguruar një qasje të drejtë në punën 
me viktimat e trafikimit. Implementimi i rregulloreve të identifikimit proaktiv nga ana e policisë 
së nivelit lokal dhe palëve të tjera përgjegjëse vazhdoi të mbetet si brengë. Identifikimi i saktë i 
rasteve të trafikimit dhe gërshetimi i trafikimit të qenieve njerëzore me aktivitete të tjera 
kriminele mbetet si problem, duke e ritur  rrezikun që viktimat e paidentifikuara të trafikimit të 
ballafaqohen me eksploatim të vazhdueshëm ose deportim dhe pa përfituar asnjë ndihmë.  
 
Rekomandimet për Maqedoninë: Të sigurohen shërbime mbarëpërfshirëse për strehim dhe 
riintegrim për viktimat nga Maqedonia dhe viktimat e huaja; të sigurohet që OJQ-të financohen 
dhe janë partnerë aktiv në ofrimin e shërbimeve  për viktimat dhe për riintegrimin e tyre; ë 
sigurohet mbështetje për fëmijët dhe të rriturit e huaj të trafikuar, që të qëndrojnë në 
Maqedoni për periudhë të mjaftueshme për të ndihmuar identifikimin e trafikantëve dhe 
sjelljen e tyre para fjalës së drejtësisë; të sigurohet ndihmë e specializuar për burrat dhe fëmijët 
e moshës së re që janë trafikuar; të  përforcohet partneriteti në mes të zbatuesve të ligjit  me 
OJQ-të dhe me palët e tjera në shoqërinë civile, me qëllim të zhvillimit të besimit të ndërsjellë 
me viktimat potenciale; të demonstrohet një arritje e konsiderueshme në identifikimin e 
viktimave të trafikimit nga vendi dhe jashtë, duke  siguruar mbikëqyrje të vazhdueshme të 
punëtorëve të paregjistruar që punojnë në sektorin e shërbimeve, bareve, klubeve të natës, 
ndërtimtarisë dhe bujqësisë, për të njohur indikacionet e punës së detyruar dhe prostitucionit 
të detyruar; të vazhdohet me mbulimin e terrenit jashtë Shkupit nga njësia e anti-trafikimit, me 
qëllim të rritjes së numrit të identifikimit të fëmijëve dhe të të rriturve të trafikuar në mbarë 
vendin; të vazhdohet me aftësimin  e ekspertizës anti-trafik të punëtorëve socialë; të sigurohet 
trajnimi adekuat për zbatuesit e ligjit, se si duhet të jetë qasja e tyre ndaj fëmijëve-viktima, pa 
ju shkaktuar atyre trauma emocionale ose psikike; të vazhdohet pa hezitim me hetimin, 
ndjekjen penale dhe gjykimin e trafikuesve, përfshirë edhe zyrtarët publikë që bëhen 
bashkëveprues në trafikim, duke i siguruar të drejtat ligjore dhe njerëzore të viktimave.  

Ndjekja penale 
Qeveria e Maqedonisë ka shënuar përparim të rëndësishëm në përpjekjet e zbatimit të ligjit 
kundër trafikimit gjatë periudhës raportuese. Qeveria e ndalon trafikimin për qëllime të 
shfrytëzimit seksual dhe të punës së detyruar, në bazë të Nenit 418(a) dhe (d) të Kodit Penal të 
vitit 2004. Dënimi minimal që parashihet për trafikim për shfrytëzim seksual është dënimi me 
katër vite burg, që është mjaft i rreptë dhe në proporcion me dënimet e parapara për krime të 
tjera të rënda, si është dhunimi. Qeveria ka kryer gjithsej tri hetime të trafikimit në vitin 2010, 
duke arrestuar 25 persona të dyshuar.  
 
Në vitin 2010, gjyqet e Maqedonisë kanë dënuar 21 të pandehur për trafikim për shfrytëzim 
seksual, që është rritje për të lavdëruar krahasuar me zero dënime në vitin 2009. Nëntë prej të 
pandehurve janë dënuar sipas ligjit qeveritar për anti-trafikim, kurse dënimet kanë qenë prej 
katër deri në 8 vite e gjysmë burg. Ligjet e Maqedonisë e parandalojnë shërbimin e dënimit deri 
në përfundimin e procedurës së ankimit; autoritetet kanë konfirmuar që prej 21 të dënuarve, 
shtatë gjenden në burg dhe katër të tjerë janë në arrest shtëpiak. Qeveria fuqishëm e ka dënuar 
bashkëveprimin në trafikim  të personave zyrtarë, duke e dënuar efektivin policor me 8 vite e 
gjysëm burg për ndihmën e tij të dhënë në trafikimin për shfrytëzimin seksual të dy fëmijëve, e 
duke dhënë kështu një shembull  në rajon se si duhet trajtuar personat zyrtarë që 
bashkëveprojnë në trafikim.  
 
Mbrojtja 
Në shkurt të vitit 2011, Qeveria e Maqedonisë i përmirësoio aftësitë e saj t’i  mbrojë viktimat e 
trafikimit në vend, duke hapur dhe financuar një qendër strehimi për viktimat e vendit. Qeveria 
ka raportuar se gjatë vitit 2010, janë identifikuar 12 viktima të trafikimit, duke shënuar një rritje 
prej 7 viktimave të identifikuara në vitin e kaluar; ndonëse ky është një numër më i vogël se 15 
viktimat e identifikuara gjatë vitit 2008. Qeveria ka aplikuar teknika proaktive të identifikimit 
përmes Procedurave Standarde të Punës (PSP), por ekspertët rajonalë kanë vërejtur zbrazëtira 
të vazhdueshme në implementimin e tyre në praktikë, pjesërisht për shkak të emërtimeve të 
shpeshta në poste të ndryshme  të nëpunësve shtetërorë dhe policëve të cilët punojnë në 
trajtimin e lëndëve dhe viktimave të trafikimit. Ekspertët lokalë kanë vërejtur vështirësi të 
vazhdueshme me aftësinë e caktimit të identitetit  të viktimave, posaçërisht nga ana e  policëve 
të cilët nuk arrijnë ta caktojnë identitetin e viktimave të trafikimit gjatë kryerjes së hetimeve 
dhe detektimit të krimeve të tjera, si për shembull prostitucionit ose keqpërdorimit seksual. Në 
këtë mënyrë ekziston rreziku i mos ndëshkimit të mundshëm të viktimave në Maqedoni për 
krimet e tyre të kryera si rezultat direkt i të qenit të trafikuar, ose viktimat të mos  kenë 
mundësinë të marrin  kujdesin ose rihabilitimin që ju takon sipas ligjeve të anti-trafikimit. 
Megjithatë, qeveria ka ndërmarrë hapa për themelimin e nën-Komisioneve Nacionale për të 
përmirësuar zbatimin e PSP-ës në nivel lokal.  
 
Qeveria ka vazhduar me financimin e plotë të zyres së Mekanizmit Nacional Referues, që është 
përgjegjëse për përcjelljen dhe mbrojtjen e viktimave; raporti i një OJQ-re e ka shenuar 
koordinimin dhe bashkëpunimin e suksesshëm të kësaj zyre për lëndët e identifikuara të 
trafikimit. Qeveria e ka vazhduar praktikën e mirë të emërtimit të kujdestarit për çdo viktimë të 
identifikuar të trafikimit të fëmijëve, me qëllim të sigurimit të kujdesit të vazhdueshëm dhe 
krijimit të besimit. Por, qeveria nuk ka siguruar financim të qëndrueshëm për këtë shërbim.  
 
Qeveria ka vazhduar me menaxhimin e qendrës së pranimit të emigrantëve të huaj dhe 
viktimave të trafikimit; emigrantët dhe viktimat e trafikimit kanë qenë të ndarë fizikisht mes 
vete dhe personat e huaj, viktima potenciale të trafikimit, kanë fituar përkujdesje dhe këshillim 
të njëjtë si edhe viktimat nga Maqedonia. Personat e huaj, viktima potenciale të trafikimit, nuk 
janë lejuar të dalin nga strehimorja, ndonëse ju janë dhënë leje të qëndrimit të përkohshëm për 
të bashkëpunuar në përndjekjen e trafikuesve të tyre, të cilën nëse do ta kishin pranuar, do t’ju 
mundësonte lëvizje të pakufizuar dhe përfitime të mirëqenies sociale dhe të punësimit, si edhe 

vendosje në strehimoren e re në vend. Në vitin 2010, autoritetet kanë përcjellë 15 viktima të 
mundshme nga Shqipëria, Bullgaria dhe Serbia, në qendrën e pranimit, duke ju siguruar kujdes 
dhe ndihmë gjatë qëndrimit. Megjithatë, shumica e viktimave nuk kanë qëndruar në qendrat e 
pranimit për më shumë se 10 ditë, meqë kanë parapëlqyer të kthehen në shtetet e tyre amë. 
Që nga adoptimi i vitit 2007 i lejes së përkohshme të viktimave të huaja të trafikimit, nuk është 
lëshuar asnjë leje dhe kjo e vërteton dobësinë në zbatimin e rregulloreve aktuale të lidhura me 
shfrytëzimin e lejeve të qëndrimit të përkohshëm.   
 
Më tepër sukses qeveria ka treguar në aftësinë t’i bind viktimat në vend që të ndihmojnë në 
procesin e ballafaqimit të trafikuesve të tyre me drejtësinë: në vitin 2010, 10 viktima të 
trafikimit nga Maqedonia i kanë ndihmuar hetimet e zbatuesve të ligjit. Autoritetet e 
Maqedonisë kanë ofruar alternativa ligjore për mbrojtjen e viktimave të huaja të mos largohen 
drejt shteteve ku mund të ballafaqohen me ndëshkime apo vuajtje, duke mundësuar periudhë 
kalimtare dymujore dhe leje qëndrimi për gjashtë muaj; prapëseprapë, siq ceket më lartë, asnjë 
viktimë nuk ka vendosur të pranojë leje të këtillë qëndrimi në Maqedoni.  
 
Parandalimi 
Qeveria e Maqedonisë ka vazhduar t’i mbështesë përpjekjet parandaluese të anti-trafikimit 
gjatë periudhës raportuese. Komisioni Nacional e ka vazhduar implementimin e planit aksionar 
nacional për trafikimin e qenieve njerëzore 2009-2012, me buxhet prej $550,000; ky plan 
përmban udhëzime të detajuara financiare për secilën ministri përgjegjëse.  
 
Në bashkëpunim me OJQ-të, qeveria ka vazhduar me realizimin e fushatave për ngritjen e 
vetëdijes për trafikimin,  përfshirë edhe fushatat në shkollat e mesme të Manastirit, qytet që 
është identifikuar si vend me rrezik posaçërisht të lartë për trafikim. Qeveria ka financuar edhe 
një OJQ në Strugë për punë me nxënësit nga fshatrat e Maqedonisë jug-perëndimore, në afërsi 
të kufirit me Shqipërinë, që paraqiten si pre e mundshme e trafikimit njerëzor. Komisioni 
Nacional ka vazhduar me emetimin e fushatës së IOM-it “Blej me përgjegjësi” në televizionin 
shtetëror, si pjesë e fushatës për parandalimin e blerjes së prodhimeve të prodhuara nga puna 
e detyrueshme. Në dhjetor 2010, Raportuesi Nacional i qeverisë e ka publikuar Raportin e dytë 
vjetor të Maqedonisë për trafikim dhe kontrabandë të qenieve njerëzore. Raporti përmban më 
tepër rekomandime të detajuara se raporti i vitit paraprak, por nuk bënë analizë të rreptë 
vetëkritike që do të mund të shërbente si shembull që duhet përcjellë nga rajoni.  
 


